
MAREA 
PARA DIRIXIR UN  
CAMBIO DE RUMBO
Daremos un xiro de temón que faga valer todo 
o potencial que Noia ten. Sacaremos a nosa 
vila da deriva de apatía e desencanto na que 
leva xa demasiado tempo estancada. Para que 
retorne a alegría é preciso outro futuro!

¿Qué tal si clavamos los ojos más 
allá de la infamia para adivinar otro 
mundo posible?

Eduardo Galeano

En 2015 iniciamos a nosa travesía no mar bravo da política mu-
nicipal. Oito anos máis tarde podemos asegurar que somos unha 
forza imprescindíbel e imparábel. Sen estridencias, con propos-
tas serias, fomos a única formación que lle soubo facer fronte ás 
políticas irresponsábeis deste goberno.

Daremos un xiro de temón que faga valer todo o potencial 
que Noia ten. Sacaremos a nosa vila da deriva de apatía e des-
encanto na que leva xa demasiado tempo estancada. Para que 
retorne a alegría é preciso outro futuro!

Achegamos experiencia e renovación, ilusión e capacidade. 
Agora precisamos do voso impulso para conformar unha nova 
maioría en Noia. Vémonos liderando esa maioría. 

Que a Noia do futuro sexa ese lugar onde todas queiramos 
vivir, onde ninguén teña que marchar. O lugar onde nos sinta-
mos cómodas na nosa pel, onde o pan e o traballo e teito sexan 
dereitos básicos e non eternas promesas de partidos políticos 
e gobernos irresponsábeis. O lugar onde convivamos a xente 
miúda coa maior, onde aprendamos do pasado para mellorar o 
porvir, onde amemos a nosa orixe para transmitila con orgullo ás 
xeracións vindeiras. O lugar onde a saúde sexa primordial, onde 
os coidados propios e alleos sexan un piar.  

Se fomos quen de liderar cambios na acción de goberno den-
de a oposición, podedes imaxinar perfectamente o que podere-
mos facer con máis forza. 

Que o 28 de maio unha marea de dignidade encha as urnas: 
HAI OUTRO FUTURO!



HAI OUTRO FUTURO

UN GRUPO SOLVENTE  
PARA CONSTRUIR  
OUTRO FUTURO

Manolo
Son profesor de ensino secundario na disciplina de economía, 
traballo que compaxino coa dirección dunha empresa de servi-
zos. Estou na Marea convencido de que Noia é unha vila de opor-
tunidades que na actualidade se atopa estancada con respecto a 
outros concellos da contorna. Ao longo destes oito anos levamos 
a cabo un labor incansábel na oposición que acredita a solvencia 
do noso proxecto político.

Paula
Son administrativa. Estou vinculada a este concello pola miña 
traxectoria profesional. Vivín a vila desde diferentes campos 
como o da hostalaría, o xurídico e o comercial. Agora como nai, 
sei das carencias que existen e Noia non me ofrece o que nece-
sito. Aínda así atopar o que preciso é unha das razóns polas que 
sigo nesta vila.

Chelo
Son mestra e traballo na actualidade en Carnota como coidadora. 
Tamén formo parte de varias asociacións culturais que promoven 
a música tradicional. Fun tamén traballadora no comercio local e 
sei das súas carencias e necesidades. Estou na Marea desde que 
se creou e o tempo e o traballo  feito só me confirman que as polí-
ticas que queremos desenvolver son as que coidan de nós.

Jose
Son mariscador, activista ambiental e investigador en literatura 
LGTBI anglosaxona, membro da Marea dende o principio e secre-
tario de Plademar. Quero protexer o medio ambiente, procuran-
do que Noia estea preparada para os efectos do cambio climático 
e a escaseza de recursos naturais, nomeadamente  conservar a 
riqueza natural da nosa ría e loitar contra os empresas depreda-
doras que queren contaminala, como a da Mina de San Finx.

Elena
Son traballadora do SAF. Uninme a este proxecto porque me pa-
receu a única formación política que se preocupaba polos nosos 
problemas. O tempo non fixo senón darme a razón, pois conse-
guimos que se vaia comezar co proceso de municipalización do 
servizo, algo impensábel ata hai ben pouco. Agora toca seguir tra-
ballando e loitar para conseguir moitas máis melloras, sobre todo 
sociais, para o futuro que queremos.

Marisé
Son médica de familia,  e es-
tou na Marea para ter unha 
vila cuns servizos públicos de 
calidade, que cubran as nece-
sidades básicas dos que habi-
tamos este concello.

Ramón 
Son técnico de telecomunica-
cións. Incorporeime na Ma-
rea porque creo que busca o 
benestar de toda a xente da 
vila e non só o duns poucos.

Iris
Teño 34 anos e unha filla 
de 3. Decidín unirme a este 
proxecto para velar polo cre-
cemento presente e futuro 
da nosa vila.

Pepe 
Tengo claro estar en el lugar 
desde donde se lucha por los 
cambios políticos necesarios; 
con la firmeza de sentir que 
es aquí y ahora donde Noia 
puede crecer como merece.

Lorena
Son Mestra na escola públi-
ca. Participo en diversos mo-
vementos sociais. Quero un 
concello que conecte as súas 
escolas co tecido social da 
vila.

Carlos
Teño 22 anos e son xerocul-
tor nun centro de día. Estou 
na Marea porque quero unha 
Noia inclusiva, na que os máis 
novos non teñan que mar-
char e as persoas maiores 
poidan desfrutar dela.

Lola
Son mestra xubilada e estou 
na Marea porque confío en 
poder cambiar e mellorar 
moitos aspectos da nosa vila 
e coido que este é o mellor lu-
gar para facelo.

Pablo
Teño 22 anos e quero unha 
Noia pensada para a xente 
nova, unha vila onde se poida 
estudar, traballar e ter op-
cións de ocio sen ter que des-
prazarnos a outros lugares.

María
Son mariscadora e nai. Éme 
moi difícil conciliar os hora-
rios da marea coa miña vida 
familiar. Estou na Marea den-
de o seu inicio porque recolle 
as miñas inquedanzas e dáme 
esperanzas para o futuro.

Manoel
Son graduado en Económicas 
e camareiro no restaurante 
familiar. Participo no proxec-
to da Marea porque somos 
garantes de ofrecer políticas 
para as maiorías sociais.

Yoni 
Son camareiro  e formo parte 
da Marea porque quero vivir 
nun lugar onde todas e todos 
sexamos iguais en dereitos e 
deberes.

Maquieira 
Son profesor xubilado, sem-
piterno defensor do ensino 
público e en galego. Participo 
na Marea porque entendo 
que somos a voz que defende 
o ben común.

Inés
Son diplomada en relacións 
laborais, camareira nun hotel  
e nai. Estou na Marea porque 
recolle as necesidades máis 
básicas das persoas e pon os 
coidados no centro.

Lola
Son concelleira e tamén pro-
fesora autónoma. Estou na 
Marea por radicalidade de-
mocrática e feminista. Traba-
llo na defensa da igualdade, 
os coidados e o ben común.

Santi
Son da Marea de Noia desde a 
súa fundación. Entrei por ne-
cesidade de aire limpo e  sigo 
aquí porque hai un proxecto 
e unha visión para construír 
outro futuro para Noia.

Iso de non ter límites! Ser ave,
ser cantiga, ser pranto, ser combate,
ser esa permanencia que nos leva
como un río no tempo até a vitoria...

Avilés de Taramancos

OUTRO FUTURO  
PARA AS PERSOAS
Desde o goberno da Marea impulsaremos unha rede de equipamentos 
e infraestruturas que favorezan a convivencia, o intercambio e a 
seguridade. Interviremos para transformar e crear unha Noia que 
permita unha boa vida para toda a súa veciñanza.

 Construiremos o centro de día de Noia.

 Fomentaremos as actividades de envellecemento activo e estimula-
ción cognitiva:

 Actividades lúdica e de socialización.

Cursos de manexo dixital.

Crearemos dunha rede solidaria contra a soidade.

 Acometeremos a municipalización do Servizo de Atención no Fogar.

C O I DA R E M O S

Crearemos unha escola infantil pública. 

Estableceremos a xestión municipal dos comedores e aulas madruga 
dos CEIP Felipe de Castro e Alexandre Rodríguez Cadarso. Garantire-
mos que todos os días non lectivos haxa actividades de conciliación.

 Crearemos un programa municipal de respiro familiar persoal a aque-
las persoas que coidan menores ou xente maior con diversidade funcio-
nal.

 Integraremos a poboación infantil, adolescente e xuvenil en todas as 
propostas municipais.

C O N C I L I A R E M O S

 Instauraremos un plan de vivenda pública con rehabilitación de vivendas. 

Crearemos un banco de vivenda de alugueiro.
 
Impulsaremos a rehabilitación de vivendas do casco histórico.

T E R E M O S  U N  T E I TO



HAI OUTRO FUTURO

OUTRO FUTURO  
PARA A VILA

Noia leva tempo de máis ancorada na apatía e no desencanto mentres 
os que deberían darlle impulso quedan de brazos cruzados, cando non 
actúan directamente en contra do seu porvir. Isto vai cambiar. Noia será 
terra de oportunidades. Coñecemos o potencial e o talento da súa xente.

 Aumentaremos o chan industrial no Polígono.

 Cubriremos os postos de aparellador e arquitecto que están vacantes.

D OTA R E M O S

 Crearemos un plan estratéxico da hostalaría local de Noia.

 Dotaremos a zona de Barro con aparcadoiro de autocaravanas. 

 Formaremos a rede circular de empresas locais, para que teñan priori-
dade á hora de traballar no concello nos contratos menores.

P RO S P E R A R E M O S

Noia entrará na Área de Transporte Metropolitano de Compostela. 

Impulsaremos  programas de economía social en centros sociais con 
bancos de tempo e troco.

Dotaremos sitios de interese con códigos QR e paneis con KMZ.

C O N E C TA R E M O S

Coa terra, con esa negra terra

que cuspe, como sangue do peito, primaveras
Manuel Rivas

OUTRO FUTURO  
PARA O NOSO LECER
Sabemos que non chega con deseñar dende arriba unha programación. 
Se queremos dar un impulso á nosa vida cultural debemos apoiar cos 
recursos dispoñíbeis a cultura popular que nunca deixou de existir, a que 
por nacer do pobo, sempre estivo e sempre estará aí.

Crearemos unha nova biblioteca pública con espazos para a 
dinamización infantil e xuvenil. 

Recuperaremos a Feira do libro con sinaturas de artistas locais.

Impulsaremos semanas de artesanía no paseo marítimo con 
ambientación musical e teatral.

Revitalizaremos o premio Avilés de Taramancos e o certame María 
Mariño.

R E AC T I VA R E M O S

Crearemos o Museo das Laudas.

Promoveremos roteiros temáticos e visitas guiadas e autoguiadas de 
xeito periódico para coñecer o concello e as súas parroquias.

Axilizaremos, recuperaremos e fomentaremos rutas de sendeirismo. 

Crearemos un centro de interpretación da natureza, en especial das 
aves.

Abriremos o Museo do Mar.

T E R E M O S  V I S I TA S

Impulsaremos unha mostra de teatro e un festival de música.

Crearemos un parque de skate en Labarta, unha aula da mocidade e 
unha aula de audiovisuais.

Desenvolveremos o programa Noia Moza con actividades para toda a 
mocidade durante as fins de semana do inverno.

Recuperaremos o Noitebús con conexións con Outes, Lousame ou 
Porto do Son.

G OZ A R E M O S

OUTRO FUTURO  
DE SAÚDE
Segundo a OMS, unha vila saudable é aquela que da unha alta prioridade 
á saúde en todas as súas actuacións. Logo da crise da COVID19, 
entendemos que dende o concello podemos desenvolver toda a 
capacidade de recursos municipais para que ninguén quede atrás.

Apoiaremos as familias que coidan nenos e nenas con diversidade 
funcional.

Crearemos un voluntariado para coidar/acompañar maiores e 
desafogar durante un tempo as familias coidadoras.

Reclamaremos unha nova ambulancia asistencial para Noia.

Crearemos o servizo de psicoloxía municipal.

Defenderemos a atención primaria de Noia e reclamaremos a mellora 
nos servizos médicos.

Forzaremos o convenio coa Xunta de Galicia para o centro de saúde e 
garantiremos o servizo de pediatría e raios X.

E S TA R E M O S  C U B E RTO S

Crearemos o campus Verán Deportivo implicando os clubes.

Crearemos a oferta Noia Saudábel. 

Construiremos dúas aulas polivalentes anexas ao Polideportivo 
Alonso Rodríguez.

Construiremos unha aula polivalente e dous vestiarios no Estadio 
Municipal de San Lázaro.

Crearemos o plan de dinamización da piscina municipal cunha mellora 
nas instalación. 

AC T I VA R É M O N O S

Sobrevivín e sobrevivo porque vexo a beleza e vai comigo

Sobrevivín  e sobrevivo porque a beleza me ve e vou contigo
Olga Novo

OUTRO FUTURO  
RESILIENTE
Non podemos esquecer o noso compromiso cos seres vivos da nosa 
contorna. Traballaremos arreo para construír unha Noia comprometida na 
loita contra o caos climático e para forxar un futuro onde todos, humanos 
e animais, poidamos convivir nunha contorna saudábel e equilibrada.

Depuraremos todas as augas residuais do municipio antes do 2030

Eliminaremos todos os puntos negros de verteduras e loitaremos con-
tra todos os episodios de contaminación ilegal.  

Construiremos outro depósito de auga para asegurar a rede de abaste-
cemento de auga potábel a toda a poboación.

Adoptaremos as medidas do plan Cucarella para aumentar a resiliencia 
de Noia ante o cambio climático e a escaseza de recursos naturais. 

L I M PA R E M O S

Impulsaremos a soberanía alimentaria, silvicultura, agricultura e gan-
daría ecolóxica e de proximidade.

Crearemos unha comercializadora enerxética local e unha oficina de 
asesoramento enerxético.

Abandonaremos os combustíbeis fósiles dende o Concello, dotando 
todos os edificios públicos e os vehículos propiedade do Concello de 
pleno autoconsumo eléctrico.

Apoiaremos ás obras de autoconsumo enerxético.

L I D E R A R E M O S

Colaboraremos coas asociacións protectoras de animais.

Crearemos unha rede de vivendas de acollida temporal e campañas 
de sensibilización cidadá contra o abandono animal.

Crearemos a rede de espazos amigos dos animais que inclúen esta-
blecementos con acceso a animais.

C O L A B O R A R E M O S

hai que contar as papoulas porque tamén o merecen as

           flores tímidas e miúdas.
Yolanda Castaño

OUTRO FUTURO  
CON COMPROMISO
É imprescindíbel unha «transformación feminista», na que homes e 
mulleres teñan as mesmas condicións. Cando isto suceda, teremos unha 
sociedade máis xusta, máis equitativa, unha sociedade máis para todas e 
todos. Porque o futuro será feminista ou non será.

Poremos en marcha a Mesa Local contra a Violencia Machista.

Faremos da vila un espazo seguro xestionando un sistema de luminarias 
apropiado e tendo servizo de seguridade cidadá nas horas máis críticas.

Construiremos unha vila onde os coidados sexan un dereito e que 
non recaian sempre nas mulleres, desenvolvendo o Plan de Igualdade e 
creando o Pacto Local polos Coidados.

Poremos a área de igualdade nos centros de decisión.

Elaboraremos orzamentos participativos con perspectiva de xénero.

S E R E M O S  I G UA I S

Promoveremos o emprego igualitario, digno e sen segregación de xé-
nero.

Crearemos o Plan de Integración para as persoas migrantes. 

Crearemos un programa para a recuperación e a dignificación da Me-
moria Histórica. 

Adaptaremos a planificación urbanística para persoas con diversidade 
funcional. 

S E R E M O S  X U S TO S

Crearemos o programa «Unha vila igualitaria» onde se promoverá na 
poboación infantil, adolescente e xuvenil a igualdade de xénero e o res-
pecto á diversidade.

Impulsaremos a sensibilización e a prevención contra as violencias e 
os delitos de odio cara ao colectivo LGTBQ.

Promoveremos a información, sensibilización e concienciación nos ámbi-
tos escolar e social, e impulsaremos plans de formación na diversidade 
e protocolos nos centros docentes para evitar acoso  pola orientación 
sexual colaborando coas asociacións LGTBQ.

P ROT E X E R É M O N O S

OUTRO FUTURO  
PARA A CIDADANÍA
Precisamos un goberno local forte, responsable e capaz,  que implique a 
cidadanía. Para responder a esta demanda, seremos un goberno aberto 
que favorecerá a transparencia e fomentará o traballo conxunto entre a 
cidadanía e a Administración Pública.

Melloraremos a transmisión do galego como lingua inicial, mediante a 
adhesión ao programa colectivo Apego. 

Poremos en marcha obradoiros para nais e pais en todas as súas etapas 
(crianza, adolescencia, xuventude).

Impulsaremos a formación dixital en competencias clave.

A P R E N D E R E M O S

Axilizaremos o atasco administrativo no Concello.

Elaboraremos a ordenanza de terrazas.

Resolveremos os problemas de persoal do Concello de Noia median-
te unha nova Relación de Postos de Traballo.

S E R E M O S  E F I C AC E S

Melloraremos a xestión das prazas do aparcadoiro da Rúa Xuíz Fal-
cone.

Incluiremos nas ofertas culturais actividades infantís, para facelas 
atractivas para toda a familia.

Cederemos espazos de titularidade municipal a artistas e axudare-
mos na vocación creativa. Promoveremos a arte urbana e os concur-
sos de graffiti.

Fomentaremos a formación en técnicas de cultivo en terreos non 
traballados e obradoiros de cociña saudábel cos produtos resultantes 
nos centros sociais.

S E R E M O S  C O M U N I DA D E

BOTEMOS A OLLADA  
ATRÁS, SÓ PARA  
COLLER IMPULSO

Oito anos despois, dous mandatos con presenza municipal e unha pandemia 
mundial mediante estamos máis fortes e con máis ilusión ca nunca para voltar 
a enfrontar todas as tempestades que veñan!

A utopía está no horizonte. Achégome dous pasos, ela afástase 
dous pasos. Camiño dez pasos e o horizonte alónxase dez 
pasos máis. Por moito que avance, xamais a alcanzarei. Para 
que serve entón a utopía? Para iso: serve para camiñar.

Fernando Birri

Nestes oito anos lideramos a política institucio-
nal desde a oposición: tomámonos moi en serio a 
nosa responsabilidade dentro do Concello, pro-
poñendo medidas para mellorar as condicións de 
vida de todos os nosos veciños e veciñas:

Fomos un eixo fundamental na elaboración 
do Plan de Igualdade do Concello de Noia que 
hai que facer cumprir. 

Sacamos adiante o estudo dunha renta bá-
sica municipal, aínda que nunca nos permitiron 
materializala.

Promovemos unha moción onde se recollía a 
necesidade de apoiar a emerxencia enerxética 
cun programa de axudas e asesoramento.

Conseguimos un Plan de Conciliación 
Municipal.

Acordamos a municipalización do SAF.

Forzamos a aprobación da construción dun 
centro de día, financiado polo fondos europeos 
Next Generation. 

Conseguimos a inclusión de Noia na Área 
Metropolitana de Compostela.

Conseguimos que se incrementasen as parti-
das para os bonos comedor, material escolar e 
transporte de estudantes.

Conseguimos o parque infantil en Labarta.

Mantivemos informada a cidadanía durante 
a Covid 19, poñendo os nosos servizos de comu-
nicación e xestión ao servizo da veciñanza, cu-
brindo as carencias dun Concello do que non se 
esperaba nada.

Levamos a cabo o Somos Noia por Elas, a 
nosa homenaxe a todas as mulleres noiesas de 
antes e de agora. Promovemos a campaña Noia 
en Negro e multitude de iniciativas de loita con-
tra a violencia machista. 

Visibilizamos a Bríxida Quintáns, muller re-
presaliada no franquismo e símbolo das silencia-
das, cunha placa no parque de San Lázaro

Con todo o traballo feito e a nosa dignidade 
intacta imos presentarnos á cita coas urnas coa 
cabeza ben alta e coa seguridade de que o noso 
intenso labor, institucional e mobilizador, terá a 
recompensa que se merece a vila de Noia

Despois destes oito anos temos a firme con-
vicción de que o feminismo, a igualdade e a xus-
tiza social seguirán a ser o buque insignia deste 
proxecto!

Hai outro futuro!



Durante anos, ocupámonos de pensar nunha estratexia. Nunca 
dubidamos de que existise a oportunidade de cambiar as cousas: 
correr cunha flor nas mans dunha punta a outra desta praia.

Ismael Ramos


